Nafarroako Parlamentuko Mahaiak, 2016ko martxoaren 14an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Carlos Gimeno Gurpegui jaunak aurkeztutako galdera, Nafarroako Gobernuaren eledunak martxoaren 9ko prentsaurrekoan egindako adierazpenei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2016ko martxoaren 14an

Lehendakaria: Ainhoa Aznárez Igarza

GALDERAREN TESTUA

Nafarroako Alderdi Sozialista parlamentu-taldeari atxikitako Carlos Gimeno Gurpegui jaunak, Legebiltzarreko Erregelamenduan ezarritakoaren babesean, honako galdera hau egiten du, martxoaren 17ko Osoko Bilkuran ahoz erantzun dakion: 

Foru Gobernuaren eledun Ana Ollok martxoaren 9an egindako prentsaurreko batean adierazi zuen oposizioa “lokatz politikoan lohitzen” ari dela hezkuntza arloa, “zeina gai oso serioa baita, oposizioa ematen ari zaion tratamendua baino askoz serioagoa”. Erantzun hori eman zuen, galdetu zitzaionean ea zer irizten zien zenbait familiak egindako kritikei, uste baitute Ingelesez Ikasteko Programa daukaten ikastetxeetan lerro-murrizketa bat gertatzen ari dela. 

Nafarroako Gobernuaren eleduna zeri buruz ari da zehatz-mehatz, esaten duenean oposizioa “hezkuntza arloa lokatz politikoan lohitzen” ari dela? 

Iruñean, 2016ko martxoaren 10ean 

Foru parlamentaria: Carlos Gimeno Gurpegui

